FRUAHER - GESCHICHTEN AUS CHUR (5)

Als der Kehricht noch mit dem
Pferdewagen eingesammelt wurde

Gaudenz Schmid ist ein hervorragender Erzéhler und Kenner

von alt Chur. Mit Jahrgang 1936 hat er Chur noch fast autofrei
erlebt. Schmids Vater, Badrutt Schmid, hat in Chur als Fuhrhalter
den Kehricht eingesammelt und entsorgt.

Mina Vatter hat a Fuarhaalterei
khaa, Puurerei drnabet; und ar isch
aigentli freia Fuarhaalter gsii, also
freia-n-Unternemer wiirma hitt
saaga; isch aber fiir ds Schtap-
pauamt gfaara-n-als Akkordant.
Und das isch sini Hauptbeschafti-
gung gsii. Ar hat also alles das,
wasma hit bim Bauamt mit da
Auto macht, hat ar gmacht mit da
Ross: Kheerichtabfuar, wobii das
no ganz kompliziarti Vertraag gsii
sin; ar hat aifach d Ross gschtellt
und an Fuarmann, und ds Schtap-
pauamt het dr Khiibellaarer gsch-
tellt und dr Kheerichtwaaga.
Natturli sin no anderi Aarbeta-n-
aagfalla bim Bauamt, das isch
gsii Randschtaifliara, do hader an
schpeziella Waaga mdiassa haa
zum Randschtaina-n-uuflaada-n-
an schwaara Waaga (...) da hat
also riisigi Raad ghaa da hend si
kuum modga lupfa, no iisapraifti
Raad. Und denn hétter nattdrli
Khiis gfliart. Und dia Khiispenna-
na, das sin ggaichti Benna gsii,
hen ai Khubik gfasst, dia hen
also ds aidgenossischa-n-Aich-
zaicha druufkhaa. A Khubik hét a
Zwaischpenner pruucht un a Drei-
viartelkhubik het a-n-Aischpen-
ner zooga. Ma hat also friianer
alls mit dena Khubik- und dena
Dreiviartelkhubik-Pennana uma-
gfliart. Wema tenkt was hit an
Laschtwaaga waggriisst uf aimool
denn isch das natlrli ganz klaar
gsii warum dia Fuarlitt ins Hin-
tertreffa khoo sin.

Dr Vatter hat also au Knachta
khaa, ar hat aber nababii — also
wia gsait no Puurerei betriba. Und
denn héats aber no mee darig
khaa wo fiir d Schtadt gfaara sin,
i tenka do an da Hitz vu Masans,
da hat aigentli gliich ggwirtschaf-
tet wia mina Vatter, da hat au an

Da gab es noch keine Kehrichtsacke: der Fuhrmann (wahrscheinlich Badrutt Schmid, der Vater unseres Erzahlers) auf dem

Kehrichtfuhrwerk und sein Kehrichtmann in der Oberen Plessurstrasse, rechts im Bild eine alte Gaslaterne und das Haus Montfort,

in der Flucht die Caflischvilla mit ihrem «Schoggitiirmli». (Quelle: Stadtarchiv Chur)

Zwaischpenner gschtellt am Bau-
amt, das waar dr Ruadi Hitz hat
da gghaissa. Das Guat exischtiart
au nimma, das isch genau doét
etz wo da Waag ufagoot zum
néla Leerlingshaim, (..) Kanta-
schtrooss oder so aswia. Dr And-
res Jenni isch au no gfaara fir d
Schtadt. Das sin also dia drei Ak-
kordanta gsii. Und dr Jenni hat
an Aischpenner khaa. Magsch di
vilicht no erinnera-n-an da Valser
Wasser-Jenni wo aml Reklaama
gmacht hat im Farnsee, «isch
guat ts Valserwasser». Dr Vatter
vo dem wéér das gsii. Hauptsahli
nochem zwaita Weltkriag isch d
Kheerichtmengi immer gréosser
worda. Und aaféanglich glaub isch
das zwaimool in dr Wucha gsii dia
Laarerei und denn isches drei-
mool und viarmodol worda-n-und
zletscht hend dia miiassa traaba.
Und uusglaart hat ma-n-alles doo

magazin

am Rii in Gruabana woma zerscht
ds Khiis usbittet hat. Also vo ir-
gendwia Kheericht sortiara hat ma
do natddrli no nidt kennt. Aber
as isch au nit daa Abfall gsii
woma hitt hat. Aagfanga hat das
vilicht nochem Kriag mit a paar
Khonservabiiksa; Khunschtschtoff
hats no géar nit ggee. Und Khee-
richtseck hat ma tudrli au no nit
khennt. Plétzlich isch denn daa
Khibel uufkhoo, Patent Oksner.
Und au dr Kheerichtwaaga-n-
isch uf das Patent umpaua wor-
da. As hét so Schiabeteckla ghaa
und dia Kheerichtkessla hen aso
a Naasa ghaa woma denn hat
kdnna-n-in dia Teckla-n-iiheng-
ga-n-und denn dr Kheerichtkibel
Uberischtoossa-n-und s hat denn
ghaissa schtraubfreiji Kheericht-
abfuar, aber as isch de glaub nit
immer gad aso schtaubfrei gsii.

Dia Fuarhaalterei hat in nit uus-

gfiillt, komplett. Ar hat nattirli
au privaati Uuftraag ghaa, sage-
mer Mobel fliara. Schimbaar
ischs aba-n-asoo gsii, dét vorem
Kriag muas schu amool aso a
Schtooss Moterisiarig gsii  sii.
Also dasses zimmli viil Auto khaa
hat in da Drissger Joor. Und dia
Fuarlttt sin natudrli dét in Klem-
mi khoo. Und drumm hétter au
aafoo puura drnadbet. Ar hat
also immer as paar Khiia und
Gaissa und alles moglicha Vii-
cher ghaa zum dia toot Zitt tiber-
briigga. | |

